
NEKE SPECIFIČNOSTI USTAVNOG SISTEMA 

KRALJEVINE NIZOZEMSKE

pregledni znanstveni rad

Samir Sabljica*

Sažetak

UDK 342.4(492)

U ovom radu se predstavlja ustavni sistem Kraljevine Nizozemske, 

ustavne monarhije zasnovane na parlamentarnoj demokratiji, s osnovnim 

značajkama ustavnog uređenja. Nizozemska je decentralizirana država s 

provincijama kao primjerom funkcionalne autonomije. Dat je skraćeni prikaz 

kako je Nizozemska od republike došla do ustavne monarhije. U drugom dijelu 

rada predstavljena je karakteristična pojava tzv. pilarizacija društva. Treći dio 

rada se odnosi na ustavna rješenja. U zaključnom dijelu rada je dat kratki osvrt 

na cjelokupni ustavni sistem Nizozemske. Prilikom izrade rada su korištene 

normativna metoda, historijska metoda i deskriptivna metoda.

  * Autor je doktor upravnih nauka, 
sabljica_s@yahoo.com

Ključne riječi

Kraljevina Nizozemska, ustavni sistem, parlamentarna monarhija, 
 pilarizacija društva

S. Sabljica: Neke specifičnosti ustavnog sistema Kraljevine Nizozemske 
Pravna misao (Sarajevo), broj 9 – 10 / 2022, str. 7 - 31

6

Republici Sloveniji ističe se da prema modernim demokratskim standardima, 

lokalna samouprava predstavlja jedan od temeljnih stubova demokratskog 

političkog života, jer ona omogućava lokalnim zajednicama da same upravljaju 

svojim lokalnim poslovima. Posebno mjesto u sistemu lokalne samouprave 

ima glavni grad države, koji je istovremeno i lokalna samoupravna zajednica, a 

ima i posebne zadatke vezane za državnu vlast. S tim u vezi, Ustavom 

Republike Slovenije iz 1991. godine uveden je sistem lokalne samouprave, koji 

lokalnu samoupravu stavlja u prilično jak položaj u odnosu na državu, jer već 

opšte odredbe (čl. 9) predviđaju zagarantovanu lokalnu samoupravu u 

Sloveniji. Ovo daje temeljnu ustavnu garanciju lokalnoj samoupravi, koja 

osigurava da se lokalna samouprava ne može ukinuti. Ustavno uređenje 

lokalne samouprave u Sloveniji slično je s drugim ustavnim uređenjima, 

posebno u Evropi, iako je manje sveobuhvatno i manje detaljno.

U ovom dvobroju možete pročitati ova dva priloga: prikaz knjige 

„Maloljetna osoba u građanskom pravu“ autorice Maje Čolaković. U današnje 

vrijeme, koje obiluje teškim kršenjima ljudskih prava, u centar društvenog 

aktivizma ali i naučnog istraživanja postavljaju se ranjive grupe, manjine, 

izbjeglice, stranci, žene i djeca, žrtve nasilja kako u krugu porodice tako i u 

društvenoj zajednici, te ova tematika ima svoj poseban značaj i aktuelnost. U 

prikazu Međunarodne naučne konferencije „Provinciae“, koja je održana u 

organizaciji Univerziteta u Sarajevu - Pravnog fakulteta, Udruženja za rimsko 

pravo i rimsku pravnu tradiciju “Societas pro Iure Romano”, te uz podršku 

Grada Sarajeva, opširnije se prikazuje radni dio konferencije, kao i druge 

povezane aktivnosti. 

Što se tiče priloga o sudskoj praksi, tu su izabrane odluke Ustavnog suda 

Bosne i Hercegovine i Evropskog suda za ljudska prava, te Općinskog suda u 

Živinicama.

      Glavna i odgovorna urednica

Prof. em. dr. Hajrija Sijerčić-Čolić 

Pravna misao | Časopis za pravnu teoriju i praksu
broj 9 – 10 / 2022

The paper presents the constitutional system of the Kingdom of the 

Netherlands, a constitutional monarchy based on parliamentary democracy, 

with the main features of its constitutional order. The Netherlands is a 

decentralised state with provinces and serves as an example of functional 

autonomy. A brief account is given of how the Netherlands came from a 

republic to a constitutional monarchy. A characteristic phenomenon, the so-

called pillarisation is presented in the second part of the paper. The third part 

of the paper deals with constitutional solutions. The concluding part gives a 

brief overview of the entire constitutional system of the Netherlands. In 

preparation for the paper, normative, historical and descriptive methods were 

used.

Ustanova azila nije dovoljno istražena i elaborisana, pa ostaje i nadalje 

teorijsko i naučno aktuelno pitanje. Poseban poticaj u istraživanju dala nam je 

činjenica kako niti u suvremenom pravu ne postoji jasan odgovor o 

adekvatnom pružanju zaštite tražiteljima azila. Elegantan i naizgled 

jednostavan naziv 'Pravo na azil u Bosni i Hercegovini' u sebi nosi višeslojne 

temporalne i značenjske napetosti unutrašnjeg i globalnog karaktera. 

 Rad autorice je podijeljen u četiri dijela i zamišljen je kao pravna analiza 

međunarodnih dokumenata o zaštiti izbjeglica i tražitelja azila, kao i uživalaca 

supsidijarne zaštite, te bosanskohercegovačkog zakonodavstva u predmetnoj 

oblasti. Iako je prednost dana razumijevanju i analiziranju, u radu se uporedo 

tematiziraju pitanja vezana za porijeklo, sadržaj i pravnu prirodu azila. 

Istaknuta je važnost temeljne kategorizacije međunarodne zaštite i tipologije 

tražitelja međunarodne zaštite, budući da ova podjela često u praksi izaziva 

zabunu. 

 Zbog ograničenog prostora i fokusa rada, a imajući na umu složenost 

izvora, u ovom članku se će pružiti detaljni pregled i kritička analiza Zakona o 

azilu BiH, kojim se objašnjava postupak ostvarivanja prava na azil. Namjera 

nam je da ponudimo rješenja nekih eventualnih nedoumica koje se mogu javiti 

u pogledu tumačenja zakonskih normi, analizirajući ih u njihovom izvornom 

kontekstu. 

  *  Lejla Ćeranić, MA iur. e-mail: ceraniclejlaaa@gmail.com

1 H.L.R. protiv Francuske, zahtjev br. 24573/94, Vijeće Europe: Europski sud za 
ljudska prava, 29. april 1997.
2 Slipičević-Džiho, E. (2012) „Supsidijarna i komplementarna zaštita u pravu 
Europske unije i Bosne i Hercegovine“ (magistarski rad), Sveučilište u Mostaru 
Pravni fakultet, Mostar, str.1
3 Vidi: Djelimična odluka Ustavnog suda BiH u predmetu U-5/98-I, 
29.01.2000., tačka 24-26., gdje je Ustavni sud BiH proglasio neustavnim 
tadašnje odredbe (čl. 44/2) Ustava Republike Srpske o azilu („Budući da 
prema članu III/3. Ustava BiH, samo one vladine funkcije i ovlaštenja koje nisu 
izričito pobrojane u članu III/1. ili Ustavom BiH dodijeljene institucijama BiH 
pripadaju entitetima, entiteti očigledno nemaju ovlasti da regulišu politiku 
azila“). Stav 2 člana 44. brisan je Amandmanom LXXIII na Ustav RS.)

Uvod

Jedan od osnovnih elemenata suvereniteta države predstavlja pravo 

države da reguliše ulazak, izlazak, odnosno boravak stranaca na sopstvenoj 
1

teritoriji.  Pravo države da odluči da li da primi stranca ili ne na svoju teritoriju 
2

predstavlja ključni atribut državnog suvereniteta.  Pravo na azil 

podrazumijeva pravo stranca da traži azil u drugoj državi i da uživa njenu 

zaštitu od progona u svojoj zemlji porijekla. Ovo pravo pripada temeljnim 

ljudskim pravima u međunarodnim instrumentima. Premda je pravo na azil, 

shodno članu III/3.f) Ustava BiH u isključivoj nadležnosti države Bosne i 

Hercegovine, Ustav BiH ne navodi izričito „pravo na azil“ u katalogu prava i 

sloboda predviđenim članom II/3. Ustava BiH. Za razliku od Ustava BiH, kao i 

Ustava Republike Srpske, Ustav Federacije Bosne i Hercegovine u članu II. A. 2 

(1) i) navodi da će Federacija BiH posebno osigurati da sve osobe na teritoriju 

Federacije uživaju pravo na azil. No, bez obzira što pravo na azil nije posebno 

navedeno kao ustavno pravo u Ustavu BiH, pravo da se zatraži i uživa azil u BiH 
3

je ustavno pravo.

Analiza Zakona o azilu BiH

1.  Uvodni komentar Zakona o azilu BiH

Detaljna analiza Zakona o azilu BiH nastoji ukazati na značajne 

promjene koje su nastupile donošenjem ovog Zakona, kao i negativne aspekte 

za koje novi propis nije pružio adekvatna rješenja ili ih je riješio na način 

nepovoljniji od onoga kako je reguliranog ranijim zakonom.

Praksa Ustavnog suda BiH i drugih tijela

1. Djelimična odluka Ustavnog suda BiH u predmetu U-5/98-I, 29.01.2000., 

tačka 24-26.

2. Odluka o dopustivosti i meritumu Ustavnog suda BiH, br. AP-555/09, od 

30. maja 2009.

3. Presuda Suda BiH, br. Sl. 3 U 0017159 14 U, 17. april 2015.

4. Rješenje Ministarstva sigurnosti BiH, br. UP-1-. 07/1-41-1-42-8/15, od 

24.3.2016. i odgovor na zahtjev, Ministarstvo sigurnosti BiH, br.07-41-1-

1379/16.

5. Rješenje Žalbenog vijeća pri Vijeću ministara, br. 09-07-3-91/14, od 

22.05.2014.

Slučajevi pred Evropskim sudom za ljudska prava

1. H.L.R. protiv Francuske, aplikacija br. 24573/94, Vijeće Europe: Europski 

sud za ljudska prava, 29. april, 1997. 

2. Mubilanzilia Mayeka i Kaniki Mitunga protiv Belgije, aplikacija br. 

13178/03, od 12. oktobra, 2006.

The institution of asylum has not been sufficiently researched and 

elaborated, thus it remains a theoretical and scientific issue. Research 

received a special boost with the fact that even modern law does not provide a 

clear answer about adequate provision of protection to asylum seekers. The 

elegant and seemingly simple title 'The right to asylum in the European Union 

and Bosnia and Herzegovina' carries with it multi-layered temporal tensions 

and meanings of an internal and global character. 

This paper is divided into four parts and is intended as a legal analysis of 

the European legislative framework for the protection of refugees and asylum 

seekers, including beneficiaries of subsidiary protection, and the legislation 

of Bosnia and Herzegovina regulating this matter. Although priority is given to 

understanding and analysis, the paper simultaneously discusses issues 

related to the origin, content and legal nature of asylum. The importance of 

fundamental categorization of international protection and the typology of 

applicants for international protection was emphasized, as this division often 

causes confusion in practice. 

Due to the limited space and focus of this paper and given the 

complexity of the sources, this article will provide a detailed overview and 

critical analysis of the Law on Asylum of BiH which explains the procedure for 

exercising the right to asylum. It is our intention to offer solutions to some 

possible doubts that may arise regarding the interpretation of legal norms by 

analysing them in their original context.

THE RIGHT TO ASYLUM IN BOSNIA AND HERZEGOVINA

Summary

right to asylum/international protection, refugee, subsidiary protection, 

Asylum Law of BiH

Franc Grad**

*  Rad je izložen na Međunarodnoj naučnoj konferenciji „Političko-pravni i 
zakonski položaj Grada Sarajeva u sistemu lokalne samouprave u Bosni i 
Hercegovini: mogućnosti reforme nadležnosti i teritorijalne organizacije“ 
(Sarajevo, 30. novembar 2022). Članak je uz saglasnost Naučnog odbora 
Konferencije preuzet iz Zbornika radova ANUBiH.

** Franc Grad, prof. emeritus - Pravni fakultet Univerzitet u Ljubljani

Lokalna samouprava u Sloveniji uporediva je s lokalnim samoupravama 

u drugim srednjoevropskim zemljama. Sistem lokalne samouprave temelji se 

na Ustavu Republike Slovenije i Evropskoj povelji o lokalnoj samoupravi. 

Posebno je važno da je Ustavom definisana lokalna samouprava u Sloveniji, pa 

se ona ne može ukinuti. Pravno uređenje lokalne samouprave određeno je 

zakonodavstvom, uglavnom Zakonom o lokalnoj samoupravi, koji uređuje 

lokalnu samoupravu. Osim toga, lokalna samouprava je dodatno uređena 

Zakonom o finansiranju općina i Zakonom o lokalnim izborima, te nizom 

zakona koji uređuju pojedina područja društvenog života. Zakon o lokalnoj 

samoupravi definira gradsku općinu kao posebnu vrstu općine, uključujući i 

Ljubljanu. Ustav definira grad Ljubljanu kao glavni grad Republike Slovenije. 

Pravni status i položaj Ljubljane kao glavnog grada dalje je uređen posebnim 

Zakonom o glavnom gradu Slovenije. Zakon prvenstveno utvrđuje posebne 

zadaće i zadaće Ljubljane kao glavnog grada Slovenije, kao i finansijska 

sredstva koja joj pripadaju za obavljanje tih zadaća. 

lokalna samouprava, Ustav, zakonodavstvo, gradska općina, glavni grad

1 Više o problematici lokalnih izbora v. Grad, 1988.

Uvod

Prema modernim demokratskim standardima, lokalna samouprava se 

smatra jednim od temeljnih stubova demokratskog političkog života jer ona 

omogućava lokalnim zajednicama da same upravljaju svojim lokalnim poslo-

vima. Posebno mjesto u sistemu lokalne samouprave ima glavni grad države, 

koji je istovremeno i lokalna samoupravna zajednica, a ima i posebne zadatke 

vezane za državnu vlast.

Ustav Republike Slovenije iz 1991. uveo je sistem lokalne samouprave, 

stavljajući je u prilično jak položaj u odnosu na državu, jer već u općim odred-

bama (čl. 9) propisuje da je u Sloveniji zagarantovana lokalna samouprava. 

Ustavno uređenje lokalne samouprave u Sloveniji slično je drugim ustavnim 

uređenjima, posebno u srednjoj Evropi.

Na osnovu Ustava, položaj lokalne samouprave uređuje nekoliko 

zakona, od kojih je najvažniji Zakon o lokalnoj samoupravi, koji uređuje sistem 

lokalne samouprave u Sloveniji. On, pored normalne općine, prepoznaje i 

gradsku općinu koja, pored uobičajenih općinskih poslova, obavlja i određene 

poslove iz nadležnosti države, a koji se odnose na razvoj gradova.

Tako položaj gradske općine ima Ljubljana, koja je po Ustavu i glavni 

grad. S obzirom na to, Ljubljana je dio sistema lokalne samouprave u Sloveniji 

kao općina, ali istovremeno kao glavni grad ima i posebnu zakonsku regula-

tivu.

U ovom radu bit će prikazana organizacija lokalne samouprave u Slove-

niji, a u okviru toga posebno položaj glavnog grada. Posebna pažnja bit će 

posvećena pitanju ustavne regulative i njenom odnosu prema Evropskoj po-

velji o lokalnoj samoupravi.

Pravno uređenje lokalne samouprave

Općenito o lokalnoj samoupravi

Lokalna samouprava podrazumijeva da stanovnici lokalne zajednice 

sami upravljaju lokalnim poslovima. Njihovo pravo da učestvuju u realizaciji 

lokalne samouprave čini njen demokratski sadržaj, što predstavlja srž lokalne 

demokratije. Lokalna vlast je demokratska ako sami građani odlučujuće utiču 

na njeno sprovođenje, bilo direktno – putem različitih oblika neposrednog 
1

odlučivanja – ili indirektno – putem izbora nosilaca lokalnih funkcija.



Local self-government in Slovenia is comparable to local self-

governments in other Central European countries. The local self-government 

system is based on the Constitution of the Republic of Slovenia and the 

European Charter of Local Self-Government. Particularly important is that the 

Constitution guarantees local self-government in Slovenia, so it cannot be 

abolished. The legal regulation of local self-government is determined in the 

legislation, mainly by the Act on Local Self-Government, which systematically 

regulates local self-government. In addition, local self-government is further 

regulated at a systemic level by the Municipal Financing Act and the Local 

Elections Act, as well as a series of laws regulating individual areas of social 

life. The Local Self-Government Act defines the city municipality as a distinct 

type of municipality, including the city of Ljubljana. The Constitution defines 

the city of Ljubljana as the capital city of the Republic of Slovenia. The legal 

status and position of Ljubljana as the capital is further regulated by the 

Special Act on the Capital City of Slovenia. The law primarily determines 

special tasks and duties of Ljubljana as the capital of Slovenia, as well as the 

financial resources that belong to it for the performance of these tasks.

U fokusu interesovanja dr. Maje Čolaković, profesorice na Pravnom 

fakultetu Univerziteta „Džemal Bijedić“ u Mostaru je pravni položaj čovjeka u 

građanskom pravu. Profesorica se bavi zanimljivom, aktuelnom i manje 

istraženom problematikom pravne regulative transplantacije ljudskih tkiva i 

organa ili, kao u ovoj prikazivanoj knjizi, pravnim položajem maloljetnika u 

građanskom pravu. Mada je ovo pitanje davno postavljeno od strane rimskih 

pravnika, uz manje ili veće modifikovanje njegovo rješavanje proteže se do 

savremenog prava. U današnje vrijeme, koje obiluje teškim kršenjima ljudskih 

prava, u centar društvenog aktivizma ali i naučnog istraživanja postavljaju se 

ranjive grupe, manjine, izbjeglice, stranci, žene i djeca, žrtve nasilja kako u 

krugu porodice tako i u društvenoj zajednici, te ova tematika ima svoj poseban 

značaj i aktuelnost. Zbog tih razloga kao i primjerenog naučnog postupka u 

istraživanju i prezentiranju teme, ovo djelo znači doprinos i nauci građanskog 

prava u Bosni i Hercegovini koja oskudijeva u savremenim udžbeničkim 

materijalima iz Građanskog prava, osobito iz Opšteg dijela građanskog prava 

odnosno Uvoda u građansko pravo.

Ovim svojim djelom autorica nas uvodi u promjene koje su se dogodile 

na međunarodnom planu, od kada je u međunarodnim dokumentima o 

dječijim i ljudskim pravima ozakonjena ideja predstavnika škole prirodnog 

prava da se djeca moraju tretirati kao subjekti prava jednako s odraslim licima, 

jer su i njihova prava neotuđiva, prirodna, prava čovjeka. S učenjem 

jusnaturalista srušena je vjekovna dogma patrijarhalnog pogleda na svijet po 

kojoj su djeca podvrgnuta roditeljskoj odnosno očinskoj vlasti, lišena većine 

F. Grad: Lokalna samouprava u Republici Sloveniji s posebnim osvrtom na položaj ...
Pravna misao (Sarajevo), broj 9 – 10 / 2022, str. 60 - 82

Pravni fakultet Univerziteta u Sarajevu u suradnji s Udrugom za rimsko 

pravo i rimsku pravnu tradiciju “Societas pro Iure Romano” (dalje: SIR), uz 

podršku Grada Sarajeva, u razdoblju od 22. do 24. rujna 2022. godine 

organizirao je Sedmu međunarodnu znanstvenu konferenciju na opću temu 

“Provinciae”. Udruga SIR osnovana je 2016. godine u Sofiji u cilju razvoja 

suradnje između nastavnika i istraživača rimskog prava u zemljama 

Jugoistočne Europe, te osnaženju istraživanja rimskog prava i srodnih 

disciplina. Na godišnjim skupovima SIR tradicionalno se okupljaju 

znanstvenici iz različitih dijelova Europe. Nakon dvije godine održavanja 

konferencijâ u online modelu zbog okolnosti izazvanih pandemijom COVID-

19, interes za ovogodišnju konferenciju bio je izrazito velik. 

Konferencija je svečano otvorena u sarajevskoj gradskoj Vijećnici uz 

obraćanja prof. dr. sc. Zinke Grbo, dekanice Pravnog fakulteta Univerziteta u 

Sarajevu, prof. dr. sc. Rifata Škrijelja, rektora Univerziteta u Sarajevu, prof. dr. 

sc. Maline Novkirishke Stoyanove, predsjednice Udruge SIR i dr. sc. Benjamine 

Karić, gradonačelnice Sarajeva. 

Radni dio konferencije je održan u prostorima Univerziteta u Sarajevu i 

Pravnog fakulteta. Izlaganja su bila podijeljena u okviru devet panela, gdje su 

sudionici prezentirali širok spektar tema iz sfere javnog i privatnog prava. Za 

opću temu ovogodišnjeg skupa odabrane su provincije. Naime, pristupi 

proučavanju povijesti rimske države doživjeli su velike promjene tijekom 20. 

stoljeća. Za razliku od starijih radova, koji su uglavnom fokus stavljali na 

rimske imperijalne elite, noviji pristupi puno više pozornosti posvećuju 

lokalnim iskustvima. Tome je vjerojatno doprinijela i sveobuhvatna 

globalizacija i uključivanje država u određene sui generis zajednice poput 

Europske unije, gdje se prirodno javila potreba za istraživanjem sličnih 

iskustava iz europske, odnosno svjetske povijesti. Sve više istraživača svoj 

znanstveni interes usmjerava interakciji periferije i centra carstva. Na tom 

tragu, a prepoznajući važnu ulogu povijesnog iskustva u suvremenom 

kontekstu, izloženi su različiti radovi koji doprinose (re)aktualizaciji rimskog 
1imperijalnog iskustva.

***

Akademik Gabor Hamza sa Sveučilišta u Budimpešti izložio je rad o 

povijesnom razvoju privatnog prava u Bosni i Hercegovini iz mađarske 

perspektive. Profesor Henrik-Riko Held govorio je o svetim i religijskim 

objektima u provincijama temeljem egzegeze Gajeva fragmenta 2,7. Stoyan 

Ivanov iz Sofije je prezentirao referat o pravnom režimu vlasništva u rimskim 

provincijama. Rumunjski znanstvenici Mircea-Dan Bob-Bocşan i Valerius 

Ciucă zajednički su prezentirali rad o Tabulae Ceratae i pokrajinskog 

svjedočanstva pouzdanosti metropolitanskog zakona. Profesor Samir Aličić 

izložio je referat o procjeni štete kod uništenja jedne od nekoliko funkcionalno 

povezanih stvari. Profesor emeritus Srđan Šarkić govorio je o lokalnoj 

administraciji u srednjovjekovnoj Srbiji. Profesorica Milena Polojac izložila je 

rad o pravnoj školi u Bejrutu, dok je profesorica Sanja Gligić govorila o pravu u 

Egiptu u rimsko doba. Profesori Željko Bartulović i Ivona Šego Marić 

prezentirali su rad o organizaciji Trsata i Senja u rimsko doba, dok je profesor 

Zdravko Lučić izložio referat o upravljanju provincijom Bitinijom.

Profesor rimskog sveučilišta La Sapienza Gian Luca Gregori izložio je 

rad o epigrafskom spomeniku AE 1969/70, 635 s Krete. Profesor Salvatore 

Puliatti iz Parme je prezentirao referat o trajnosti gradskih autonomija u 

kasnoj antici. Predsjednica SIR i profesorica rimskog prava na Sveučilištu u 

prikaz

* Dr. sc. Mirza Hebib, Univerzitet u Sarajevu - Pravni fakultet 

1 Sažeci svih izlaganja dostupni su u Knjizi sažetaka. Usp. Hebib, M., Ruhotina, 
A., Rožajac-Zulčić, M. (ur.) (2022). Seventh International Conference of the 
Balkan Association of Roman Law and Roman Law Tradition. PROVINCIAE. Book 
of Abstracts. Sarajevo: Univerzitet u Sarajevu - Pravni fakultet.

NADLEŽNOST USTAVNOG SUDA DA OCJENJUJE DA LI JE 

BILO KOJA ODREDBA USTAVA ILI ZAKONA JEDNOG ENTITETA 

U SKLADU S USTAVOM BIH

Zakon o nepokretnoj imovini koja se koristi za funkcionisanje 

javne vlasti

Republika Srpska je donijela sporni zakon protivno čl. I/1, III/3.b) 

i IV/4.e) Ustava Bosne i Hercegovine jer se radi o isključivoj nadležnosti 

Bosne i Hercegovine u regulisanju pitanja nepokretne „državne 

imovine“ iz spornog zakona. Iz ovih razloga, sporni zakon je u cijelosti 

protivustavan.

I z   o b r a z l o ž e n j a :

U konkretnom slučaju, spornim zakonom (Zakon o nepokretnoj imovini 

koja se koristi za funkcionisanje javne vlasti - „Službeni glasnik Republike 

Srpske“ broj 29/22) se implicitno reguliše pitanje vlasništva na nekretninama 

koje su „državno vlasništvo“ bivše SFRJ ili SRBiH. Članom 3. spornog zakona je 

propisano da je nepokretna imovina, koja se smatra vlasništvom subjekata 

javne vlasti iz člana 2. spornog zakona, po sili zakona vlasništvo tih subjekata. 

Spornim zakonom uspostavljen je pravni osnov da se sva nepokretna „državna 

imovina“ pravno evidentira kao imovina Republike Srpske, kao i da se pravo 

vlasništva na nekretninama koje su „državno vlasništvo“ bivših SFRJ i SRBiH 

prenese na Republiku Srpsku i ostale subjekte javnih vlasti navedene u članu 2. 

spornog zakona. 

Ustavni sud smatra da je ovo suprotno citiranoj praksi Ustavnog suda, 

prvenstveno Odluci broj U- 1/11, u kojoj je Ustavni sud utvrdio povredu 

Ustava Bosne i Hercegovine zbog zakona koji je donijela Narodna skupština 

Republike Srpske, a koji je po svojoj suštini isti kao i sporni zakon. U navedenoj 

odluci zaključeno je: „[...] Ustavni sud zaključuje da je Republika Srpska 

donijela sporni zakon protivno članu I/1. Ustava BiH i članu III/3.b) Ustava 

BiH, koji izražava načelo ustavnosti, kao i članu IV/4.e) Ustava BiH, koji 

dodjeljuje Parlamentarnoj skupštini BiH nadležnost u ostalim pitanjima koja 

su potrebna za provođenje dužnosti države, jer se radi o isključivoj 

nadležnosti BiH da reguliše pitanja imovine iz člana 2. spornog zakona. Iz ovih 

razloga, pobijani zakon je protivustavan. Cjelokupan zakon ne može ostati na 

pravnoj snazi“ (vidi tačku 81. citirane odluke).

Ustavni sud također ukazuje da su svi prigovori Narodne skupštine 

Republike Srpske suštinski isti kao u ranijim predmetima u kojima je Ustavni 

sud odlučivao o pitanjima „državnog vlasništva“. Te prigovore i navode Ustavni 

sud je razmotrio u odlukama koje je donio, zbog čega smatra da nema potrebe 

da ih ponavlja (vidi odluke o dopustivosti i meritumu Ustavnog suda u 

predmetima br. U-1/11 od 13. jula 2012. godine, U-8/19 od 6. februara 2020. 

godine, U-9/19 od 6. februara 2020. godine i U-4/21 od 27. septembra 2021. 

godine, dostupne na www.ustavnisud.ba). Jedino na šta Ustavni sud želi 

ponovno ukazati je Okvirni zakon o privatizaciji preduzeća i banaka u Bosni i 

Hercegovini, na koji se poziva Narodna skupština Republike Srpske u 

odgovoru na zahtjev. 

U vezi s tim zakonom, Ustavni sud naglašava da je na nivou države 

donesena odluka (zakon) kojom se entitetima dozvoljava da vrše privatizaciju 

državnih preduzeća i banaka koji se nalaze na njihovoj teritoriji. U navedenoj 

praksi Ustavni sud je kontinuirano isticao da se pitanje „državne imovine“ 

mora riješiti na državnom nivou. U odlukama Ustavnog suda nikada nije 

rečeno kako bi pitanje državne imovine trebalo biti riješeno, već je naglasak 

isključivo na tome da se ovo pitanje ima riješiti na državnom nivou. Činjenica 

da zakon o „državnoj imovini“ još nije donesen - ne znači da entiteti mogu 

svojim zakonima regulirati to pitanje. 

Imajući u vidu navedeno, Ustavni sud zaključuje da je Narodna 

skupština Republike Srpske donijela sporni zakon protivno čl. I/1. i III/3.b), te 

članu IV/4.e) Ustava Bosne i Hercegovine, koji dodjeljuje Parlamentarnoj 

skupštini Bosne i Hercegovine nadležnost u ostalim pitanjima koja su 

potrebna za provođenje dužnosti države, jer se radi o isključivoj nadležnosti 

privremenom oduzimanju spornih novčanih sredstava nisu predložene kao 

dokaz uz optužnicu od 2. juna 2010. godine. 

Ustavni sud primjećuje da redovni sudovi u osporenom parničnom 
postupku nisu analizirali navedene okolnosti u kontekstu apelantovog prava 
na imovinu. Naime, Ustavni sud primjećuje da se obrazloženje osporene 
odluke Vrhovnog suda iscrpljuje u ispitivanju „zakonitosti“ miješanja u 
apelantovu imovinu, odnosno koje odredbe Zakona o obligacionim odnosima 
(„Službeni list SFRJ“ br. 29/78, 39/85, 45/89 i 57/89, „Službeni list Republike 
BiH“ br. 2/92, 13/93 i 13/94 i „Službene novine Federacije BiH“ br. 29/03 i 
42/11) treba primijeniti, dok proporcionalnost miješanja u apelantovu 
imovinu nije ni ispitivana (vidi Evropski sud za ljudska prava, Vuković protiv 
Hrvatske, presuda od 15. novembra 2018. godine, predstavka broj 47880/14, 
stav 32, stav 42). 

Ustavni sud ponovo ističe da je Vrhovni sud odbio apelantov zahtjev za 
isplatu zakonskih zateznih kamata uz obrazloženje da se u suštini radi o 
zahtjevu za naknadu izmakle koristi, koji je ocijenio neosnovanim zato što „u 
radnjama organa tuženog nije bilo protivpravnosti“. Štaviše, Vrhovni sud je 
podržao obrazloženje drugostepenog suda da se privremeno oduzeti 
predmeti, ako je to potrebno, mogu zadržati sve do kraja krivičnog postupka, 
bez analiziranja razloga da li je to u okolnostima konkretnog slučaja bilo zaista 
potrebno i bez vođenja računa o obavezi vraćanja oduzetih predmeta na način 
propisan članom 88. ZKP-a (Zakon o krivičnom postupku Federacije Bosne i 
Hercegovine - „Službene novine Federacije BiH“ br. 35/03, 37/03, 56/03, 
78/04, 28/05, 55/06, 27/07, 53/07, 9/09, 12/10, 8/13, 59/14 i 74/20).

U konkretnom slučaju, Vrhovni sud nije dao bilo kakav značaj činjenici 
da je apelant 13 godina bio onemogućen u korištenju svoje imovine, za koju je 
Tužilaštvo već 2008. godine obavijestilo sud u krivičnom postupku da 
„oduzeta novčana sredstva treba vratiti apelantu jer je očigledno da 
zadržavanje tih sredstava nije u skladu s odredbama člana 79. ZKP-a“, a 2009. 
godine da novčana sredstva koja su oduzeta od apelanta neće biti korištena u 
krivičnom postupku. U vezi s tim, Ustavni sud ukazuje i na praksu Evropskog 
suda za ljudska prava prema kojoj je još jedan od faktora koji je neophodno 
cijeniti prilikom ispitivanja proporcionalnosti i nerazumno kašnjenje u isplati 
naknade (vidi Evropski sud, Eko-Elda AVEE protiv Grčke, presuda od 9. marta 
2006. godine, predstavka br. 10162/02, stav 29), odnosno u konkretnom 
slučaju povrata privremeno oduzetih novčanih sredstava. 

 (Odluka Ustavnog suda Bosne i Hercegovine, 

broj AP-75/21 od 1.i 2. decembra 2022. godine)

Novi pregled novosti iz prakse Evropskog suda za ljudska prava (Sud) 

obuhvatit će presude i odluke Suda donesene od 30. novembra do 31. 

decembra 2022. godine, a povodom navoda o kršenju Evropske konvencije za 

zaštitu ljudskih prava i temeljnih sloboda (Konvencija). Ovaj pregled sadrži 

samo osnovne informacije o stavovima Suda u predmetima koji su zadobili 

pažnju stručne javnosti, a čitaoci se upućuju na web stranicu Suda gdje su 
1

presude i odluke dostupne u cjelini.  

U prethodno spomenutom periodu, Sud nije donio niti jednu presudu 

i/ili odluku u predmetima koji su tiču BiH. 

ZABRANA MUČENJA, NEČOVJEČNOG I PONIŽAVAJUĆEG 

POSTUPANJA

Zatvorenik koji je štrajkovao glađu, prisilno hranjen da bi se 

suzbio protest

Predmet Yakovlyev protiv Ukrajine (aplikacija br. 42010/18) se ticao 

prinudnog hranjenja aplikanta – zatvorenika, nakon što je započeo štrajk 

glađu u znak protesta protiv uslova boravka u zatvoru i ponašanja zatvorskih 

službenika. Imajući u vidu relativno kratko vrijeme koje je proteklo od početka 

aplikantovog štrajka glađu; nedostatak bilo kakvog objašnjenja u 

medicinskom izvještaju o neposrednoj opasnosti za aplikantov život; 

odsustvo bilo kakve potrebe za hospitalizacijom; kao i činjenicu da je aplikant 

bio dovoljno dobrog zdravlja da prisustvuje raspravi pred domaćim sudom, 

PRAVO NA SLOBODNE IZBORE

Zabrana glasanja licima osuđenim na kaznu doživotnog zatvora za 

ozbiljna krivična djela 

U predmetu Kalda protiv Estonije (br. 2) (aplikacija br. 14581/20) Sud je 

razmatrao blaketnu zabranu glasanja zatvorenicima u Estoniji. Kao rezultat 

zabrane, aplikant, zatvorenik koji služi doživotnu kaznu zatvora za razna teška 

krivična djela, bio je spriječen da glasanje na izborima za Evropski parlament 

2019. godine. Sud je utvrdio da su estonski sudovi pažljivo ispitali okolnosti 

aplikantovog slučaja, uključujući ozbiljnost i broj zločina koje je počinio, kao i 

njegovo kasnije kriminalno ponašanje u zatvoru i činjenicu da je osuđen na 

kaznu doživotnog zatvora. Stoga je zaključeno da nacionalni sudovi nisu 

prekoračili polje slobodne procjene koje im je dato kada su procjenjivali 

zabranu glasanja i zaključili da je srazmjerna. Shodno tome, nije došlo do 

povrede prava na slobodne izbore. 

OPĆA ZABRANA DISKRIMINACIJE

Diskriminacija na osnovu spola u pogledu godina života za 

penzionisanje

Sud je u predmetu Moraru i Marin protiv Rumunije (aplikacije br. 

53282/18 i 31428/20) utvrdio povredu prava iz člana 1 Protokola broj 12 uz 

Konvenciju. Predmet se odnosio na starosnu granicu obaveznog 

penzionisanja za državne službenice u Rumuniji, koja je ranije bila niža od one 

za muškarce, i navoda o diskriminaciji. Sud je posebno utvrdio da 

aplikantkinjama nije data mogućnost da nastave raditi nakon sticanja 

starosne granice za odlazak u penziju za žene, odnosno do dostizanja starosne 

granice za odlazak u penziju za muškarce, a što je predstavljalo diskriminaciju 

na osnovu spola.

SNAHA OSTAVITELJA KAO ZAKONSKA NASLJEDNICA

U pravnoj praksi nasljednog prava u Federaciji Bosne i Hercegovine 

često se postavlja pitanje da li snaha može biti nasljednik iza svog svekra - 

ostavitelja.

O tome se stručnoj i široj javnosti skreće pažnja na pravno interesantno 

pravomoćno rješenje o nasljeđivanju u konkretnom slučaju.

Naime, rješenjem o nasljeđivanju Općinskog suda u Živinicama broj: 33 

0 O 057926 19 O 2 od 7. 10. 2020. godine (u daljem tekstu: prvostepeno 

rješenje) utvrđena je zaostavština ostavitelja, koji je umro 14. 12. 1983. godine 

s tačnim navođenjem svih nekretnina koje čine zaostavštinu umrlog i uz 

proglašavanje kao zakonskih nasljednika prvog nasljednog reda supruge 

ostavitelja, sina i tri kćerke ostavitelja, te snahe ostavitelja - supruge 

ostaviteljevog sina, koji je umro poslije svoga oca bez svoje djece.

U ostavinskom postupku, koji je prethodio donošenju prvostepenog 

rješenja utvrđene su sljedeće činjenice:

- da je ostavitelj umro 14. 12. 1983. godine,

- da je jedan od sinova ostavitelja umro poslije ostavitelja kao svog 

oca dana 2. 3. 2010. godine,

- da ostavitelj za života nije ostavio testament,

- da nije raspravljena zaostavština ostavitelja prije smrti njegovog sina,

- da umrli sin ostavitelja nije imao potomaka, ali da je u vrijeme svoje 

smrti bio u braku sa snahom ostavitelja,

- da je ostavinski sud uzeo nasljedničku izjavu od snahe ostavitelja da 

se prihvata svog nasljednog dijela iza smrti ostavitelja po pravu 

predstavljanja iza umrlog sina ostavitelja, koji je bio suprug iste.

Međutim, jedna od zakonskih nasljednica ostavitelja - kćerka ostavitelja 

je izjavila žalbu protiv prvostepenog rješenja, jer smatra da snaha ne može biti 

nasljednica iza svog svekra - ostavitelja i da nema pravo naslijeđa umjesto 

njenog umrlog brata.

Polazeći od naprijed navedenih relevantnih činjenica, u ovakvoj 

činjeničnoj i pravnoj situaciji, Kantonalni sud u Tuzli (u daljem tekstu: 

drugostepeni sud) donio je rješenje kojim se žalba odbija i prvostepeno 

rješenje potvrđuje. Drugostepeni sud je odlučio da žalba nije osnovana i da su 

neprihvatljivi žalbeni navodi da snaha ne može biti nasljednik iza svog svekra - 

ostavitelja odnosno da prilikom donošenja prvostepenog rješenja nije došlo 

do pogrešne primjene odredaba čl. 9. i 11. Zakona o nasljeđivanju („Službeni 

list SR BiH“, br.7/80 i 15/80), koji se primjenjuje u konkretnom slučaju, 

cijeneći upravo naprijed navedene utvrđene činjenice kao odlučne činjenice za 

primjenu materijalnog prava tako da snaha može biti zakonska nasljednica iza 

svog svekra - ostavitelja.

Pravna misao | Časopis za pravnu teoriju i praksu
broj 9 – 10 / 2022

UPUTE ZA AUTORE

Radovi se objavljuju na hrvatskom, bosanskom i srpskom jeziku (u 
latiničnom ili ćiriličnom pismu) ili engleskom jeziku.

Ukoliko rukopis zadovoljava kriterije časopisa „Pravna misao“, upućuje 
se na recenziju.

Svaki rukopis ocjenjuju najmanje dva nepristrana recenzenta, pri čemu 
identitet autora i recenzenta ostaje obostrano nepoznat. Nakon ocjene recen-
zenata i članova Redakcije, rukopis se vraća autoru s obrazloženjem i zahtjevi-
ma za doradu i ispravak rada, ukoliko se to smatra potrebnim. Ispravljene 
rukopise autori trebaju vratiti Redakciji u roku od osam dana od primitka.

Pretpostavlja se da članci i ostali prilozi nisu i neće biti objavljeni u 
drugim publikacijama, osim uz posebno odobrenje Redakcije kada se to jasno 
naznačuje u objavi.

Autori dopuštaju postavljanje svojih radova na web stranicu Časopisa.

Časopis zadržava i sva ostala prava, osim ukoliko nije drugačije dogovo-
reno s autorom.

Radovi koje časopis objavljuje su:

• Uvodna riječ glavnog urednika

• Izvorni znanstveni rad

• Prethodno saopćenje

• Pregledni znanstveni rad

• Stručni članak

• Sudska praksa

• Ostali radovi kao što su prikaz knjige, izvještaji o znanstvenim 
i stručnim skupovima i dr.

• Obavijesti o nadolazećim stručnim i znanstvenim skupovima

• Domaći autori u međunarodnim publikacijama

• Pismo uredniku

Radovi se šalju Redakciji časopisa elektronskom poštom na adresu: 
Pravna.Misao@fmp.gov.ba 

Dokument treba biti načinjen u programu Microsoft Word. U njemu ne 
smiju postojati nikakve indikacije osobnoga identiteta autora ili institucije u 
kojoj bilo koji od autora radi, kako u samom radu, tako ni u karakteristikama 
(properties) elektroničkog dokumenta.

Radovi koji se dostavljaju Redakciji moraju biti lektorirani. Lektori koje 
odredi Redakcija vrše superviziju.

U Časopisu se objavljuju znanstveni i stručni radovi koji ne prelaze 
dužinu od 10.000 riječi, uključujući sve dijelove rada. Svaki rad mora sadrža-
vati sažetak od 150 do 200 riječi i izbor ključnih riječi na jednom od službenih 
jezika u Bosni i Hercegovini i na engleskom jeziku iste dužine. Ostali radovi ne 
mogu prelaziti dužinu od 2.000 riječi. 

Izuzetno, Redakcija može odobriti objavljivanje radova izvan navede-
nih kategorija i s dužinom koja prelazi navedeni broj riječi, ukoliko je rad 
značajan za razvoj pravne teorije i prakse.  

Svaki rukopis mora biti priložen zajedno s popratnim pismom, u kojem 
je nužno navesti sljedeće:

• kratki opis sadržaja članka u dvije do tri rečenice, kao i sve 
dodatne informacije o rukopisu koje bi Redakciji mogle biti od 
koristi;

• razloge zbog kojih autori drže da je njihov rad zanimljiv 
čitateljstvu časopisa (novost koju rad donosi);

• kratku biografiju autora (25-30 riječi),

• osobne podatke:

-  jedinstveni matični broj

-  adresa stanovanja i općina

-  kontakt telefon

-  naziv banke 

-  transakcijski račun banke

-  broj žiro računa 

Svaki autor će uz popratno pismo dostaviti i izjavu da rad nije prethod-
no objavljivan.

Prva stranica rukopisa treba sadržavati:

• Naslov

• Datum 

• Broj riječi u članku

• Ime autora i profesija

• Nazivi ustanova u kojima rade

• E-mail adrese

• Kategorizaciju

• Sažetak i ključne riječi na izvornom jeziku rada

• Naslov, sažetak i ključne riječi i naslov na engleskom jeziku 
(summary, key words)

Sažetak rada treba sadržavati opći prikaz teme, metodologiju rada, 
rezultate i zaključak. 

Ključne riječi sadrže pojmove koji se pojavljuju u tekstu, ali ne opće i 
preširoke pojmove niti preuske pojmove opisane s puno riječi. 

Tablice i grafikoni trebaju biti prezentirani u programima kao što su MS 
Word, s jasno iskazanim naslovima. Sve tablice i grafikoni bit će tiskani 
isključivo u crno-bijeloj boji. 

Napomene u radu se navode u obliku fusnote (footnote). U pravilu su 
objašnjavajućeg karaktera. 

U fusnoti treba navoditi samo objavljene podatke (ili staviti posebnu 
bilješku s objašnjenjem). 

U fusnoti treba navoditi samo literaturu koja je navedena u popisu 
literature na kraju članka. 

U fusnoti treba ujednačeno navoditi sve izvore. Poželjno je staviti broj 
stranice.

Molimo autore da se pridržavaju sljedećih naputaka za navođenje 
literature i fusnota: 

Ukoliko je riječ o navođenoj knjizi: 

Josipović, I. (2000) Haaško implementacijsko kazneno pravo. 
Zagreb: Informator i Hrvatski Pravni Centar.

Ukoliko je riječ o navođenom članku: 

Tschudi, F. (2008) “Dealing with violent conflicts and mass 
victimisation: a human dignity approach”, str. 46-69. U: I. Aertsen 
et al.: Restoring Justice after Large-scale Violent Conflicts. 
Portland. Willan Publishing. 

Ukoliko je riječ o navođenom članku u časopisu: 

Sijerčić-Čolić, H. (1999) “Reforma krivičnog zakonodavstva u 
Federaciji Bosne i Hercegovine: karakteristike federalnog 
procesnog krivičnog prava”, Hrvatski ljetopis za kazneno pravo i 
praksu, Zagreb, Vol. 6 – br. 1/1999, str. 251-268.

Ukoliko je riječ o navođenom članku u elektroničkom časopisu:

Lendvai, N., 2005. "Central and Eastern European Social Policy 
and European Accession – Time for Reflections" (online). 
Financial Theory and Practice, 29 (1), str. 1-12. Dostupno na: 
http://www.ijf.hr/eng/FTP/2005/1/lendvai.pdf.

Ukoliko je riječ o navođenoj Web adresi:

World Bank, 2004. Corruption: how the World Bank Fights 
Corruption (online). Washington: The World Bank. Dostupno na: 
http://web.worldbank.org/WBSITE/EXTERNAL/NEWS/0.

Rad treba oblikovati prema sljedećim uputama:

 • dokument pohraniti u programu MS Word (*.doc format);

 • stranica standardne veličine (A4);

 • obični prored za cijeli rukopis

 • font Arial, 12 pt;

 • sve margine 2,5 cm;

• ne uređivati zaglavlje (Header) niti podnožje (Footer) doku-
menta;

• obavezno brojčano označiti stranice;

• slike ili fotografije prilažu se u jednom od formata: *.jpg, 
*.bmp, *.tiff.

Pozivamo sve autore da na adresu Redakcije šalju sažetke svojih 
stručnih i znanstvenih radova objavljenih u međunarodnim publikacijama 
indeksiranim u literaturnim bazama podataka. Redakcija će objaviti sve 
pristigle sažetke izvornih radova domaćih autora.

Radujemo se Vašim prilozima!

Redakcija

